
Forord 
Når folk bur eller ferdast i og nedanfor bratt snødekt terreng utset dei seg for 

snøskredfare. Norge er eit land der det er mange hus, hytter og vegar som ligg 

skredutsett. Vi har også eit aktivt vinterfriluftsliv og ein lang vintersesong her i landet. I 

heile landet finst det store områder der ein kan gå flotte ski- og toppturar. Særleg 

områda i Nord Norge og langs Vestlandskysten tiltrekker seg store mengder 

utanlandske skituristar. Mange av desse som går skiturar i norske fjell ferdast i 

skredterreng og utset seg då for snøskredfare. 

Dette er ein samlerapport som tek for seg dei hendingane der folk omkom i snøskred 

vinteren 2022/23, samt utviklinga gjennom fleire år frå 2008. 

Rapporten er skriven av Jostein Aasen og er kvalitetssikra av Rune V. Engeset. 

 

 

Oslo, Desember 2023  

Hege Hisdal       Rune V. Engeset 

Direktør, Hydrologisk avdeling    Seksjonssjef, Seksjon for bre, is og 

snø 

Samandrag 
Vinteren 2022/23 omkom det 8 personar fordelt på 6 snøskredhendingar i Norge. 3 av 

desse hendingane med til saman 5 omkomne var på den same dagen, 31. mars 2023. 

Alle desse tre hendingane var i Troms. 

6 av dei omkomne døde i forbindelse med friluftsaktivitetar, 5 på topptur og 1 ved 

skikøyring utanfor løypene ved skisenter. 2 av dei omkomne døydde då snøskred tok 

huset deira. 

Det har no vore 3 vintrar utan at nokon har omkome i skred ved snøskuterkøyring i 

Noreg, og 2 vintrar utan omkomne på skavlar. 

Alle hendingane var innanfor Snøskredvarslinga sin varslingssesong (1. desember – 31. 

mai) og regionar. 

1 Innleiing 
NVE registrer alle snøskredhendingar med menneske i snøskred som me får kjennskap 

til. For å gjere dette arbeidet brukar me tal frå Varsom-appen og Regobs. 

Snøskredvarslarane føl også med på facebooksider som omhandlar ski, topptur og 

snøskred, og NVE abonnerer på nyhendeovervaking angåande snøskred i norske 

media. Etter nokre hendingar sender innvolverte inn eit meir detaljert skjema med 

informasjon om hendinga. Redningsaktørar som har vore med i skredaksjonar har 

også delt informasjon om hendingar. 

Vinteren 2022/23 har me registrert skredhendingar med 74 skredtekne personar. 

Registeringa av skretekne starta vinteren 2014/15 og vert regelmessig oppdatert på 

https://www.varsom.no/snoskred/snoskredulykker/. Alle som vert utsett for ei 

skredhending eller vert vitne til ei hending oppfordrast til å dele informasjon om dette 

på Varsom-appen.  

Kjelder brukt i denne rapporten: 

• NVE oversikt over snøskredulykker 

• Norges Røde kors hjelpekorps 

• Innsendte observasjonar i Regobs. (sjå lenker under kvar enkelt hending) 

• NGI ulykkesrapportar og oversikt. 

 

2 Historisk utvikling 
Vinteren 2022/23 omkom det 8 personar i snøskred i Norge (figur 2-1). Dette er 3 fleire 

enn vinteren 2021/22. Det er også høgare enn gjennomsnittet for dei siste 15 åra som 

er 6,9 omkomne per år. Sidan vinteren 2014/15 har me registrert tal på skredtekne. 

Vinteren 2022/23 er det registrert 74 skredtekne, som er færre enn det har vore dei 3 

føregåande åra. 

Som me ser av figur 2-2 har det årvisst vore ulykker i samband med skavlbrot og med 

skuterkøyring. Men det har no vore 3 vintrar utan dødsulykker med skuterkøyring, og 

det har vore 2 vintrar utan ulykker med skavlbrot. 

Ulykker i samband med ferdsel på ski og snøbrett står no for 56,7 % av alle 

dødsulykker. Dette kjem i tillegg til skavlbrotulykkene som også folk på ski og til fots er 

involverte i.  

https://www.varsom.no/snoskred/snoskredulykker/


 

 6 

 

Figur 2-1 Omkomne i snøskredulykker frå hausten 2008 til sommaren 2023. Registrering av skredtekne 
starta vinteren 2014/15 og talet inkluderer både omkomne og overlevande. Kjelde: varsom.no. 

Figur 2-2 Omkomne i snøskredulykker frå hausten 2008 til sommaren 2023, sortert på aktivitet. Kjelde: 
varsom.no. 

Viss ein tek vekk sørpeskred og skavlbrot frå oversikta og fokuserer på skred innan dei 

skredproblema som vert varsla av Snøskredvarslinga vert fordelinga sjåande ut som i 

figur 2-3. 

Figur 2-3 Omkomne i snøskredulykker frå hausten 2008 til sommaren 2023, sortert på aktivitet men utan 
sørpeskred og skavlbrot. Kjelde: varsom.no. 

Skredvarslinga har registrert omkomne og skredtekne fordelt på områder i landet 

sidan vinteren 2008/09 (figur 2-4). Tidlegare Troms fylke har dei fleste dødsulykkene. 

Slik var det også vinteren 2022/23 då 6 av dei 8 omkomne var i Troms. Troms er også 

det området med flest rapportert skredtekne.  

Figur 2-4 Omkomne i snøskredulykker frå hausten 2008 til sommaren 2023, sortert på område. 46 døde i 
Troms. Kjelde: varsom.no. 

Mars utmerkar seg som den månaden med flest omkomne og flest skredtekne. April er 

den månaden med nest flest hendingar. Vinteren 2022/23 var ikkje noko unntak. 5 av 

dei 8 omkom 31. mars.  

Figur 2-5 Omkomne i snøskredulykker frå hausten 2008 til sommaren 2023, sortera på månad. 34 døde i 
mars. Kjelde: varsom.no. 

2.1 Omkomne i snøskred etter år 2008 
I dei 15 åra sidan 2008/09 vinteren har me registrert 104 omkomne i 84 hendingar. 

Dette gjev eit årleg snitt på 6,9 omkomne. 

Skredproblemet vedvarande svakt lag er grunnen til dei fleste dødsulykkene, i 64% av 

hendingane har me registrert dette som skredproblem. Vedvarande svakt lag får me 

når det er ustabile lag med kantkorn eller rim i snødekket.  

Viss ein fokuserer på skredulykker med folk på topptur (totalt 69 omkome) ser me: 

• 68% av dei omkome er i personutløyste skred (og 13 % i hendingar med 

utløysar ukjent) 

• 43% av dei omkomne er utanlandske og 57 % er norske. 

• 70% av dei omkomne har skredutstyr. 

3 Ulykker vinteren 2022/23 
Dei seinare åra har me, for å kunne samanlikne utvikling frå år til år, summert tal på 

omkomne, aktivitet, terreng i løysneområdet, terrengfeller, svakt lag (lag som gjekk til 

brot), kameratredningsutstyr og KAST klasse (se vedlegg). I nokre av hendingane er 

enkelte av desse punkta vanskeleg å sei noko om eller lite relevant og vert difor ikkje 

teke med. I tilegg til ulykkene i oversikta her omkom ein mann i takras frå hytte under 

takmåking, 

Dato Døde Involverte Stad Kommune Aktivitet Skildring 

31.12.22 1 1 Hemsedal 

skisenter 

Hemsedal Ski 

offpiste 

Ein person 

åleine på ski 

6.1.23 1 3 Moanebba Rauma Topptur Gruppe på 3 

teke av skred i 

tregrensa 

31.3.23 2 5 Kvalvikdalen Lyngen Topptur 3 av gruppe 

på 5 vart 

tekne av skred 

i skogen 

31.3.23 1 2 Tverrelva Nordreisa Topptur 2 personar 

vart tekne av 

skred. Den 

eine kjem seg 

laus sjølv 

31.3.23 2 2 Grøtnesbukta, 

Reinøya 

Karlsøy Hus Naturleg 

utløyst skred 

traff 

gardsbruk 

23.04.23 1 1 Middagstinden Tromsø Topptur 1 person vart 

funnet 

omkomme i 

skredmassar  

3.1 Den 31. desember 2023 – Hemsedal skisenter, 
Hemsedal 

Omkomne 1 

Skredtekne 1 

Aktivitet Ski, off piste 

Terreng Bekkedal, tregrensa 

Terrengfeller Ja, bekkedal, oppstikkande tre/busker 

Svakt lag Vedvarande svakt lag av kantkorn 

Skredstorleik 2, middels stort skred 

Redningsutstyr Nei 

KAST klasse 2 

 

 

3-1 Snøskred i Solaust. skiløparen vart funnet i botn av bekkedalen. Foto: Markus Landrø / NVE 

3.1.1 Oppsummering 

Ein person omkom i snøskred utanfor merka løype ved Hemsedal skisenter, Sollaust. 

Etter ein redningsaksjon som tok heile kvelden vart han funnet på om lag ein meters 

djup kl 0015. Skredet hadde gått i ein djup bekkedal. Redningsarbeidet var krevande 

sidan mannen vert meldt sakna utan at nokon veit kva som har skjedd eller kvar han 

er. Etter kvart får politiet ein posisjon frå familie som har brukt «find my Iphone» 

funksjonen. Denne posisjonen var i eit snøskred.  

Same dagen vart det også løyst ut eit skred i Grøndalen i Hemsedal der ein skiløpar 

vart teken og skadd.  

3.1.2 Regobs 

https://regobs.no/registration/319729  

3.1.3 Snøskredvarsel for Hallingdal 31.12.2022 

 

  

https://regobs.no/registration/319729

3.2 Den 6. Januar 2023 – Moanebba, Rauma 
Omkomne 1 

Skredtekne 3 

Aktivitet Topptur 

Terreng Bratt skog / tregrense 

Terrengfeller Ja, oppstikkande tre 

Svakt lag Vedvarande svakt lag av kantkorn 

Skredstorleik 2, middels stort skred 

Redningsutstyr Ja 

KAST klasse 3 

 

 

3-2 Skredet på Moanebba. Lang løysnekant og mykje oppstikkande skog i skredbana. Foto Christen 
Tellefesen / Norsk Luftambulanse AS 

3.2.1 Oppsummering 

Ei gruppe på 3 vart tekne i snøskred i skogrensa. Ein omkom og dei to andre vart 

skada. Det var generelt lite snø i området. Løysnekanten hadde ei breidd på om lag 

200 meter. Skredet gjekk i ei bratt fjellside med mykje oppstikkande skog og enkelte 

små klipper. 

3.2.2 Regobs 

https://regobs.no/registration/320819 

3.2.3 Snøskredvarsel for Romsdal 6. januar 2023 

 

  

https://regobs.no/registration/320819

3.3 Den 31. mars 2023. Kvalvikdalen, Lyngen 
Omkomne 2 

Skredtekne 3 

Aktivitet Topptur 

Terreng Skog 

Terrengfeller Ja, oppstikkande tre og stein. 

Svakt lag Vedvarande svakt lag av kantkorn 

Skredstorleik 3, stort skred 

Redningsutstyr Ja 

KAST klasse 2 

 

 

3-3 Skredbane i Kvalvikdalen. Foto teke nokre dagar etter ulykka. Foto: Patrik Jonsson / Regobs 



 

 15 

3.3.1 Oppsummering 

Ei gruppe med 5 utanlandske skituristar var på tur opp nordsida av Kvalvikdalen då 

det gjekk eit snøskred som tok 3 av dei. Det var kraftig snøvêr og sterk vind då skredet 

gjekk. Skredområdet var i eit leheng for aktuell vindretning, og det er eit stort flatt 

område over henget som vinden kunne hente snø frå. Tilhøva var med andre ord 

tilstades for både naturleg utløysing av skred og personutløysing. Skredet fører dei 3 

skredtekne gjennom skog og over steinar. To av dei skredtekne omkommer og den 

tredje vert skadd.  

3.3.2 Regobs 

https://www.regobs.no/Registration/340048 

3.3.3 Snøskredvarsel for Lyngen 31.mars 2023 

 

  

https://www.regobs.no/Registration/340048

3.4 Den 31. mars 2023. Tverrelva, Nordreisa 
Omkomne 1 

Skredtekne 2 

Aktivitet Topptur 

Terreng Skog 

Terrengfeller Ja, oppstikkande tre og stein. 

Svakt lag Vedvarande svakt lag av kantkorn 

Skredstorleik 2, middels stort skred 

Redningsutstyr Jja 

KAST klasse 1 

 

3.4.1 Oppsummering 

Ei større gruppe var på skitur i området. På grunn av skredfare og dårleg vêr tok dei 

kontakt med turistinformasjonen på Storslett. 

Gruppa av Slovenarar vart der åtvara om å gå på tur medan skredfaren var så høg. To 

av dei valte likevel å gå ein tur dei meinte var trygg i nærområdet. Dei vert tekne i eit 

skred som gjekk i eit søraust vendt heng.  

3-4 Skredområde i Tverrelva. Bilete teke ei veke etter ulykka. Foto: Jhans1 / Regobs 

Avdøde vart gravd fram av makker som har kome seg laus sjølv. Han vart funnen på 

om lag ein meters djup i skredmassar mellom trær.  

3.4.2 Snøskredvarsel for Nord-Troms 31. mars 2023 

 

3.4.3 Regobs  

https://www.regobs.no/Registration/340478 

 

  

https://www.regobs.no/Registration/340478

3.5 Den 31. mars 2023. Grøtnesdalen, Reinøya 
Omkomne 2 

Skredtekne 2 

Aktivitet I bustadhus 

Terreng Utløpsområde ved havet 

Terrengfeller Huset vart ført på havet 

Svakt lag Vedvarande svakt lag av kantkorn 

Skredstorleik 4, svært stort skred 

Redningsutstyr Nei 

KAST klasse Ikkje relevant 

 

3.5.1 Oppsummering 

Eit naturleg utløyst skred trefte eit gardsbruk og førte fleire bygningar på havet. 2 

personar som budde på gardsbruket omkom. Det var også om lag 200 geiter og 40 

sauar i fjøset som vart feid på havet.  

Figur 3-5 Skredområdet i Grøtnesdalen, Reinøya. Foto Ingrid Skrede / NVE 

3.5.2 Snøskredvarsel for Tromsø 31. mars 2023 

 

3.5.3 Regobs og rapport 

https://www.regobs.no/registration/338734 

https://www.regobs.no/registration/338678 

https://www.regobs.no/registration/338879 

https://www.regobs.no/registration/339127 

https://www.regobs.no/registration/339165 

Evaluering av NVE sitt arbeid i forkant av og under snøskredsyklusen i Troms 31. mars: 

https://publikasjoner.nve.no/rapport/2023/rapport2023_18.pdf. 

  

https://www.regobs.no/registration/338734
https://www.regobs.no/registration/338678
https://www.regobs.no/registration/338879
https://www.regobs.no/registration/339127
https://www.regobs.no/registration/339165
https://publikasjoner.nve.no/rapport/2023/rapport2023_18.pdf

3.6 Den 23. april 2023. Middagstinden, Tromsø 
  

Omkomne 1 

Skredtekne 1 

Aktivitet Topptur 

Terreng Bratt renne 

Terrengfeller Klipper og hamrar i toppen. 

Svakt lag Ukjent 

Skredstorleik 2 

Redningsutstyr Ja 

KAST klasse 3 

 

 

3-7 Skred og funnsted ved Middagstind, Kvaløya. Foto: Kristoffer Karlsen / Tromsø røde kors 
hjelpekorps 

3.6.1 Oppsummering 

To personar var på på Middagstind på Kvaløya utanfor Tromsø. Ein av dei vart teken av 

snøskred ved toppen. Han vart meldt sakna og vart funnet same kveld på om lag 300 

moh sør for Middagstind. 

3.6.2 Snøskredvarsel for Tromsø 23. april 2023 

 

3.6.3 Regobs / nyhendeartikkel 

https://www.regobs.no/Registration/343543  

https://www.nrk.no/tromsogfinnmark/en-person-erklaert-dod-etter-snoskred-pa-

kvaloya-i-tromso-1.16384434 

 

  

https://www.regobs.no/Registration/343543
https://www.nrk.no/tromsogfinnmark/en-person-erklaert-dod-etter-snoskred-pa-kvaloya-i-tromso-1.16384434
https://www.nrk.no/tromsogfinnmark/en-person-erklaert-dod-etter-snoskred-pa-kvaloya-i-tromso-1.16384434

4 Oppsummering 

4.1 Mange alvorlege hendingar same dag 
I mars var det ein lang periode med kaldt fint vintervêr i Troms. I denne perioden viser 

fleire observasjonar at det vart danna kantkornkrystallar i snøoverflata. Den 30. og 31. 

mars kjem det store nedbørsmengder i form av nysnø kombinert med veldig sterk vind 

frå nord. Det er uvanleg å få så store nedbørsmengder på denne vindretninga i dette 

området.  

Kombinasjonen av snøkrystallar som skapar svakt lag og mykje vind og snø som gjev 

eit flak over det svake laget, gjer at me får eit ustabilt snødekke med fare for både 

naturleg utløyste skred og personutløyste skred. Vindretninga gjer at skreda går i 

fjellsider der det ikkje er vanleg med så store snøskred.  

Det er skriven ein evalueringsrapport om varslings- og beredskapsarbeidet i NVE i 

denne snøskredsyklusen: 

https://publikasjoner.nve.no/rapport/2023/rapport2023_18.pdf.  

4.2 Skog, tregrense og terrengfeller 
Så mykje som 7 av dei 8 omkomne har vore i eller under tregrensa då skredet gjekk. 

Tett skog vil gjere at snøen vert mindre vindpåverka og den vil også virke som ei 

forankring på snø som har danna flak. Begge desse faktorane gjer at ein stort sett er 

tryggare for snøskred i skogen enn det ein er på snaufjellet. 

I glisen skog har desse faktorane mindre verknad. Glisen skog føre også til auka fare 

for skade viss ein krasjar i eit tre når ein vert ført nedover fjellsida av snøskredet. Slik 

skog kallar me ei terrengfelle.  

4.3 Fleire personar tekne i same skred 
I 4 av dei 6 hendingane med omkomne var det meir enn ein skredteken. Når det er 

fleire skredtekne i same snøskred vert kameratredningsarbeidet mykje meir 

komplisert. Det vert færre som kan gjere søk og utgraving og det er fleire som skal 

finnast. Dei som vert funnet fyrst vil ofte ha skadar som gjer at ein lyt gjere fyrstehjelp 

og slik sett vert det færre til å leite etter den/ dei siste. Viss ein vel å ferdast i 

snøskredterreng bør ein alltid halde god avstand mellom deltakarar i gruppa for å 

redusere mogelegheit for at fleire vert tekne av skred samstundes.   

4.4 Flest utanlandske turistar 
Også denne vinteren var det flest utanlandske turistar som omkom i snøskred i Noreg. 

5 av dei 8 var utanlandske. Av dei 6 som omkom på skitur, var 5 utanlandske. Ved 

begge skiløparulykkene i Troms 31. mars fortel dei etterletne at gruppa var klar over 

den høge skredfaren og skredvarselet den dagen. 

4.5 Flest ulykker i Troms 
Troms hadde 6 av dei 8 omkomne. Troms har hatt flest omkomne i snøskred i fleire år, 

og ligg langt over alle andre områder i Noreg når det gjeld omkomne i snøskred. 

https://publikasjoner.nve.no/rapport/2023/rapport2023_18.pdf

4.6 Vedvarande svakt lag 
Skredproblemet vedvarande svakt lag var til stades i 5 av dei 6 hendingane. I den 6. 

hendinga er snødekkeoppbygginga på ulykkestaden ukjent. Flakskred som vert løyst 

ut på vedvarande svakt lag er registrert i 64% av skredulykkene med døde her i landet i 

oversikta som går frå 2008. Viss ein ser berre på snøskred med skiløparar og tek vekk 

skavl ulykker og sørpeskred så er det vedvarande svakt lag involvert i over tre 

fjerdedelar av snøskreda med omkomne. Det kan også vere vedvarande svakt lag i 

fleire av dei skreda som står som «ukjent» i oversikta. 

 

Figur 4-1 Svakt lag i skredulykker med skiløparar frå 2008 til 2023 når ein tek vekk skavlulykker og 
sørpeskred frå oversikta. Kjelde: varsom.no 

Vedlegg  

Vedlegg 1 Klassifisering av snøskredterreng (KAST) 
KAST står for klassifisering av snøskredterreng. Når det gjeld KAST-klasse så er dette 

ein klassifisering som ikkje passar heilt til å bedømme eit enkelt skredheng, faktorane 

er meint å gje eit inntrykk av kompleksiteten over eit større areal. Me har likevel prøvd 

å bruke metoden får å gje eit inntrykk av terrenget i området som hadde innverknad 

på skredutløysinga i henget. Alle vurderingane er gjort ut frå topografiske kart, 

hellingskart, bilete og lokalkjennskap. Les meir om terrengklassar på skredskulen: 

https://varsom.no/snoskredskolen/skredterreng/kast-klassifisering-av-

snoskredterreng/kast-terrengklasser/ 

Vedlegg 2 Snøskredproblem 
Skredvarslinga varslar 7 forskjellege skredproblem. Desse er: 

• Nysnø – flakskred  

• Nysnø – laussnøskred  

• Fokksnø – flakskred  

• Vedvarande svakt lag – flakskred 

• Våt snø – flakskred 

• Våt snø – laussnøskred 

• Glideskred – flakskred 

Skredproblema er dei same for alle europiske skredvarslingstenestar. Ein kan lese 

detaljerte forklaringar om skredproblem på snøskredskulen:  

https://www.varsom.no/snoskredskolen/snoskredproblemer/ 

 

https://varsom.no/snoskredskolen/skredterreng/kast-klassifisering-av-snoskredterreng/kast-terrengklasser/
https://varsom.no/snoskredskolen/skredterreng/kast-klassifisering-av-snoskredterreng/kast-terrengklasser/
https://www.varsom.no/snoskredskolen/snoskredproblemer/

